
					Prawfddarllenwyd y dudalen hon

Minnau o wraidd fy mynwes—wy'n manwl

Ddymuno heb rodres

Yn rhwydd iť bob llwydd a lles,

Fy llariaidd gyfaill eres.







ANERCHIAD I MEURIG EBRILL,


	GAN GUTYN EBRILL.



MEURIG EBRILL, pill o'm pen—a ganaf

I dy geinwech awen;

Doniau Nudd ge'st ti dan nen

I ganu heb un gynen.






ANERCHIAD I GUTYN EBRILL,


	GAN MEURIG EBRILL



I Gutyn, heb goeg watwor,—y gyraf

Rai geiriau yn rhagor,

Ni wnaf erwin gyfri'n gör

Deg wiwddyn da'i egwyddor.



Nid poen i mi wneud pennill—yn gonglog

Ag englyn tri—deg—sill,

I'r bardd bach llwybreiddia'i bill,

Tan wybren, Gutyn Ebrill.



Heddyw y'th daer wahoddaf—i'm hannedd,

Am hyny'r ymbiliaf;

Tyred yn hardd, brif—fardd braf,

Gutyn, trwy goedwig ataf.



Cuchiog mae'r Gaua'n cychwyn—a'r barug

Drwy'r boreu sydd glaerwyn,

